
La «Zezzaneera»
per art e cultura a Glion
Sonda, ils 17 damatg 2025 arva il nov
local per art e cultura en la citad veglia
da Glion l’ischa. Pagina 6

La SRR vul
daventar pli visibla
La Societad Retorumantscha planise-
scha differents arranschaments ed ina
nova pagina d’internet. Pagina 2

GRISCHUN CENTRAL

Cumenzà cun schlantsch

Ils lutgaders èn suenter la lunga pausa d’enviern enavos en la re-
sgiadira. Il 2025 è bain ina stagiun «speziala», cunquai che la lu-
tga federala – l’eveniment principal che è sulettamain mintga
trais onns – ha lieu quest avust. Il Lucernais Joel Wicki aveva
triumfà avant trais onns ed è dapi lura il «Schwingerkönig». E
cun Armon Orlik da Maiavilla ha a lezzas uras era in Grischun
gudagnà in cranz. Avant la lutga federala datti anc bleras occa-
siuns pli pitschnas dad emprender d’enconuscher ils adversaris.
La fin d’emna passada èn gist stadas trais lutgas chantunalas, ina
aThundorf/TG. Là ha il lutgaderAndrin Poltera, oriund dal Sur-
meir e sesent en il chantun Appenzell Dadens, mussà ina buna
prestaziun. (fmr) Pagina 8

La stagiun da lutga ha cumenzà bain per Andrin Poltera (dretg), qua
anc suenter ina tarada cunter Samuel Giger a la festa lutga glaru-
naisa e grischuna l’onn 2023. FOTO KEYSTONE/GIAN EHRENZELLER

GRISCHUN

In cudesch plain amur
Quest’emna cumpara ina nova publicaziun da la Chasa Editura
Rumantscha che sa fatschenta cun la pli bella chaussa dal mund
– cun l’amur. Las duas romanistas Bettina Vital ed Annetta
Ganzoni èn idas en tschertga da poesias d’amur en la litteratura
rumantscha. Il resultat è ussa sin maisa en furma da l’antologia
«Amur. Poesias 1648–2025. Liebesgedichte – Poesie d’amore –
Poèmes d’amour». Quella publicaziun cuntegna ina sessantina
da poesias scrittas surtut en ils davos decennis. Igl sa tracta da
texts or da la plima da Dumenic Andry fin Jessica Zuan.

En l’intervista cun la FMR tradeschan las duas curaturas dal
cudesch «Amur», nua ch’ellas han chattà l’amur litterara. Ed el-
las san era quant explicit che poets e poetessas rumantschas de-
scrivan l’amur. (fmr/dat) Pagina 3

SURSELVA

L’Uniun La Caura sesligia
La fin da zercladur 2025 vegn l’Uniun La Caura ella Val Medel
– fundada igl uost 2014 – sligiada. Sco quei ch’il president Peter
Binz ha detg sin damonda dalla FMR, ha l’uniun contonschiu
sias finamiras. Siu scop principal ei staus la promoziun dalla cau-
ra, surtut da meglierar las cundiziuns da commercialisar ils pro-
ducts da quei animal da casa.Tenor Peter Binz eis ei reussiu d’ani-
mar ina famiglia da purs d’augmentar il diember da cauras. Era
ils prezis per carn e products da latg dalla caura seigi ei reussiu
d’augmentar ed aschia da far la tratga da cauras pli attractiva pil
puresser. Vinavon en funcziun resta la Fundaziun La Caura.
Quella sestenta da promover la tratga d’animals da casa mane-
dels sisum la Surselva. (fmr/hh) Pagina 6

Servetsch d’abunents e da
distribuziun: tel. 0844 226 226

mail: abo@somedia.ch

Surfabricaziun Alvra vain etappeda
Ün recuors da seguondindigens – chi’s dostan cunter duos da quatter chesas d’üna surfabricaziun per
indigens previsa a La Punt Chamues-ch – ho do l’andit a la vschinauncha da realiser quella in duos etappas.
MARTIN CAMICHEL/FMR

La vschinauncha da La Punt Chamues-ch ho
già in december 2023 delibero ün credit da
13,6 milliuns francs per realiser üna surfabri-
caziun cun quatter chesas e passa 20 abitaziuns
pajablas per indigens. Quel proget dess gnir
realiso sün duos parcellas na cunfinantas chi
sun in possess da la vschinauncha burgaisa e
politica. Insè füss que sto previs cha las lavuors

da construcziun cumanzessan già quista prü-
mavaira. Ma cunter las duos chesas sülla par-
cella da la vschinauncha burgaisa ho que do
quist marz ün recuors da seguondindigens,
chi’d es pel mumaint davaunt il Güdisch supe-
riur dal Grischun.

«Nus vains uossa decis da realiser il proget in
duos etappas. Que voul dir cha vulainsa fabri-
cher las duos chesas sülla parcella da la vschi-
nauncha politica – inclus üna garascha – uschè

svelt scupussibel», dischUrsNiederegger, chanz-
list cumünel da La Punt Chamues-ch. Tenor el
vegan uossa las lavuors scrittas oura e surdedas.
Ma las prümas lavuors da construcziun per qui-
sta prüma etappa varon però lö pür la prüma-
vaira chi vain. Scha’l recuors cunter las duos che-
sas sülla parcella da la vschinauncha burgaisa nu
vain trat inavaunt davant Tribunel federel, alu-
ra as pudess forsa eir già cumanzer l’an chi vain
cun la seguonda etappa. Pagina 7

«Simplamain prender enta maun ovras rumantschas,
metter si ils egliers dad Amor e scannar las paginas.»

Co che quels egliers vesan ora exact, n’ha Bettina Vital betg tradì. – Pagina 3

La Casa Crap a Sum-
vitg ei perdetga dad ina
marcanta persunalitad
dalla historia sursilvana
e grischuna. Il land-
rechterClauMaissenha
schau baghegiar la casa
1673. El decuors dils
tschentaners ei ina bu-
na part dallas perdetgas
historicas digl intern
dalla casa svanida ni ve-
gnida curclada vi. Sen-
za la veglia dil patrun da
construcziun e las auto-
ritads da baghegiar eis
ei grev da scuvierer e
mantener ils fastitgs
d’antruras en in ba-
ghetg historic. (fmr/ac)

La historia
sesanfla egl intern
dalla casa

